
				এই পাতাটির মুদ্রণ সংশোধন করা প্রয়োজন। 
CANaef f SS
निदिव्ल झछिन 2ाद्वीक्र।
ইংলণ্ডে অধ্যয়ন ও সিভিল সার্ভিস পরীক্ষা সম্বন্ধে রমেশচন্দ্র স্বয়ং লিখিয়াছিলেন :-“এক বৎসর দারুণ পরিশ্রম ও অধ্যবসায়ের সহিত পড়াশুনা করিয়া ১৮৬৯ খৃষ্টাব্দের সিভিল সার্ভিস পরীক্ষায় উপস্থিত হইলাম। বলা বাহুল্য, এই এক বৎসরকাল যেরূপ অবিরাম কঠিন পরিশ্রম করিয়াছি পূর্বে এরূপ আর কখনও করি নাই। আমরা লণ্ডন ইউনিভারসিট কলেজে নিয়মিত উপস্থিত হইয়া অধ্যয়ন করিতাম। তদ্ব্যতীত অন্য সময়েও ঐ কলেজেরই কোন কোন অধ্যাপকের নিকটে গিয়া উপদেশ গ্ৰহণ করিতাম। র্তাহারা আমাদের যথার্থ হিতৈষী মিত্রের ন্যায় অকৃত্রিম স্নেহপূর্ণ ব্যবহার করিতেন। দুইজন অধ্যাপকের নিকট আমরা বিশেষভাবে ঋণী। একজনের নাম-হেনরী মরূলি, অপর জনের নাম ডক্টর থিওডোর গোন্ডষ্টকার। প্রথমোক্ত মহাশয় আমাদের ইংরেজী সাহিত্যের অধ্যাপক ছিলেন । ইহার বাটীতে গিয়াও আমরা পাঠ লইতাম। তঁহার বাসগৃহ যেন আমাদেরই বাসগৃহ বলিয়া মনে হইত। শেষোক্ত মহাশয় জৰ্ম্মানদেশীয় মহাপণ্ডিত ; আমরা তঁহার নিকট সংস্কৃত অধ্যয়ন করিতাম ।
“আমরা কলেজের অধ্যাপনাগৃহ, অথবা পুস্তকাগারে প্রায় সারাদিন অতিবাহিত করিয়া সায়ংকালে বাসায় ফিরিতাম এবং ভোজনান্তে একবার ভ্ৰমণে বাহির হইতাম। ফিরিয়া আসিয়া একটু চা পান করিয়া পড়িতে বসিতাম এবং যতক্ষণ সাধ্য পাঠাভ্যাসে নিরত থাকিDBS SsBDuB KB DBu DB DBBD KD L gDDSBDBDD DDD করিয়া কলেজে যাইতাম ।
“এইরূপে এক বৎসর কাটিয়া গেল। পরীক্ষার - সময় উপস্থিত। পরীক্ষার্থ ইংরেজ ছাত্রের সংখ্যা তিন শতের অধিক। ঐ সংখ্যার

